
Aningaasaqarnermut Aatsitassanullu Naalakkersuisoq 
Naalakkersuisut lor Finanser og Råstoffer 

NAALAKKER5UI5UT 
Minister ol Finance and Mineral Resources GOVERNMENT OF GREENLAND 

Inatsisartunut ilaasortaq Sofia Geisler, Inuit Ataqatigiit 

MAANI 

Urani pillugu § 37 naapertorlugu apeqquteqaammut nr. 2020-077-mut akissut 

Inatsisartut suleriaasianni § 37, imm. 1 naapertorlugu, aatsitassarsiorluni 
misissueqqissaarnissamut akuersissut 20 l 0/02) pillugu apeqqutit matuma 
kinguliani allassimasut Naalakkersuisunut saqqummiuppatit, tassani apeqqummut 
tunngavilersuutini allassimalluni, aatsitassarsiorluni misissueqqissaarnissamut 
akuersissut tunniunneqartoq siunertaralugu »nalunaarusiortoqarnissaa, 
aalajangiisoqannginnerani innuttaasut akuutinneqarnissaannik siunertaqartumik 
« 

1. Naalakkersuisut qinnuigineqarput uppernarsaanissaannik 
misissuinissamut akuersissummik 2011-mi tunniussinermi 
siunertaasimamma t mlslssuisoq areernerani nalunaarusiortoq assasoq, 
Inatsisartunilu oqallisigineqannginnerani nalunaarusiaq aallaavigalugu 
innuttaasunik tusarniaaneqassasoq. 

Akissut: Pisinnaatitsissummik pigisaqartoq nalunaarusiamik suliaqassasoq, 
innuttaasut akornanni tusarniaanermut tunngaviusinnaasumik, 
aatsitassarsiorluni misissueqqissaarnissamut akuersissummik tunniussinermut 
siunertaasoq, uppernarsaatissaqartoq, Naalakkersuisut 
uppernarsarsinnaanngilaat. Apeqquteqartoq nalunaarusiamut 
eq q oq qissaartumik N aalakkersuisuni t suussusersiuminaatsum ut, 
innersuussivoq. Aalajangiinissamut tunngavissani aammalu Greenland 
Minerals A/S-mut aatsitassarsiorluni misissueqqissaarnissamut akuersissut 
aamma tapiliussaq pillugu Naalakkersuisunut inassuteqaammi, immikkut 
nalunaarusiornissaq tamatumalu kingorna tusarniaanissaq pillugu 
atugassarititaasunik ilaatitsisoqanngilaq. Aamma atugassarititaasut taamatut 
iluseqartut akuersissummi imaluunniit tapiliussami allassimanngillat. 

Taamaattoq tapiliussamut siunertaasut, 2013-ip tungaanut ingerlatassat 
ingerlateqqinnissaannut aammalu VVM-mut, peqqissutsimut, VSB-mut 
aammalu imminut akilersinnaassutsimut misissuinerit inaarsarneqarnissaannut 
aningaasaliisussarsiornissamik ajornarunnaarsltslssasut ilimanaateqartoq, 
aatsitassarsiorluni misissueqqissaarnissamut akuersissummut tapiliussap nr. 1-
ip akuerineqarnissaanut inassuteqaammi Greenland Minerals A/S-ip tungaaniit 
oq aatigineqarmat, N aalakkersuisut uppernarsarsinnaavaat. 

Tamatuma saniatigut taamaattoq uranimik aatsitassarsiorluni mlSlssuineq 
piiaanerlu pillugit nalunaarusiat, paasissutissiinemut najoqqutassiat 
arlalippassuit suliarineqarsimammata, innuttaasunik ataatsimiititsinerit arlallit 
ingerlanneqarsimalutik, Inatsisartuni oqallittoqarsimalluni il. il. , 
Naalakkersuisut uppemarsarsinnaavaat. Tamatumunnga najoqqutassat 
Naalakkersuisut.gl-imi aamma ina.gl-imi innuttaasunit 
pissarsiarineqarsinnaapput. 

2. Naalakkersuisut qinnuigineqarput uppernarsaanissaannik Greenland 
Minerals AIS-ip nalunaarusiornera suli piariinngitsoq, innuttaasunik suli 
tusarniaasoqanngitsoq, taamalu Inatsisartuni pineqartup 
oqallisigineqarnissaa suli pinngitsoq Siumup siuttuuffigisaata 
Naalakkersuisooqatigiit 20 13-imi taasinermik ataatsimik 
amerlanerussuteqarlutik aalajangermassuk qinngornernik 
ulorianartunik akulinnik piiaaqqusinnginneq pillugu aalajangersagaq 
atorunnaarsinneqassasoq aammalu piiaasinnaanermik akuersissummik 
Greenland Minerals AIS tunineqarmat. 

Akissut: Naalakkersuisut matuma siuliani oqaatigineqartutut 
paasissutissiissutigisinnaavaat, ingerlatseqatigiiffik tamanut ammasumik 
tusamiaanissaq siunertaralugu nalunaarusiamik suliaqamissamut 
pisussaaffilemeqartoq pillugu Greenland Minerals AIS-mut aatsitassarsiorluni 
mlSlSSU1ll1SSamut akuersissummi atugassarititaasunik 
piumasaqateqartoqanngilaq. Taamaattoq Greenland Minerals aatsitassanut 
ikummatissanullu inatsimmi kap I8a naapertorlugu 20I4-imi tamanut 
ammasumik piareersaataasumik tusamiaanermik ingerlatsivoq, tassungalu 
atatillugu allakkianik pisariaqartunik suliaqarluni. Piareersaataasumik 
tusamiaanermit najoqqutassat Naalakkersuisut.gl-imi tusamiaanermut 
nittartakkami takuneqarsinnaapput. 

Aammattaaq paasissutissiissutigineqarsinnaavoq Greenland Minerals AIS-ip 
maannakkorpiaq piiaanissamut akuersissummik qinnuteqaammut 
najoqqutassat inaarsamissaat sulissutigileruttormagu, tassani ilaallutik ilaatigut 
Inuiaqatigiinni piujuartussamik iluaqutaasumik sunniutaasussanik 
misissuinemut nassuiaat (VSB-mut nalunaarusiaq) kiisalu Avatangiisinut 
sunniutaasussanik nalilersuinermut nassuiaat (VVM-mut nalunaarusiaq). 
Nassuiaatit/nalunaarusiat marluusut taakkua tamarmik tamanut ammasumik 
tusamiaassutigineqamissamut piumasaqaatinik naammassinnilerpata, 
ilanngullugu qallunaatut kalaallisullu naammassillutik, Naalakkersuisut 
aatsitassanut ikummatissanullu inatsimmi kapitel I8a-mut naapertuuttumik, 
taakkua qaqugu tusamiaassutigalugit nassiunneqarsinnaanersut, 
isummerfigissavaat. Tusamiaanermut atatillugu aamma illoqarfinni 
nunaqarfinnilu, aatsitassarsiorfimmi suliassami ingerlatassanit immikkut 
kalluameqartussani, tamanut ammasumik tusamiaalluni ataatsimiititsinerit 
inger lanneq assapput. 

Kiisalu paasissutissiissutigineqarsinnaavoq, Greenland Minerals A/S 
maannakkorpiaq aatsitassanik piiaanissamut akuersissummik 
tunineqarsimanngimmat. Piiaanissamut akuersissummik tunniussisoqassappat, 
VSB-mut nalunaarusiap aamma VVM-mut nalunaarusiap tamanut ammasumik 
tusamiaassutigineqareertinnagit, tamanna pisinnaanavianngilaq, takukkit 
aatsitassanut ikummatissanullu inatsimmi §§ 73 aamma 76 aatsitassanut 
ikummatissanullu inatsimmi § 87b-imut ataqatigiissillugu. 

3. Naalakkersuisut qinnuigineqarput uppernarsaanissaannik 
Kuannersuarni Nunatsinniluunniit allani aatsitassanik uranimik 
akulinnik piiaasoqassagaluarpat tamanna sioqqullugu innuttaasunik 
taasititsiniarlutik. 

Akissu t: N aalakkersuisut uppemarsarsinnaanngilaat, N aalakkersuisut 
Kuannersuami aatsitassanik uran-italinnik piiaasinnaanissaq pillugu 
innuttaasunut taasisitsisoqassamaamera, tassami immikkoortup 83-ip aamma 
immikkoortup 97-ip ataanni aatsitassanik qinngomemik ulorianartunik 
akulinnik piiaanissaq pillugu innuttaasunik taasititsinermik 
ingerlatsisoqamissaa pillugu siunnersuut Inatsisartut ulloq 20. maj 2016 
itigartimmassuk.Naalakkersuisut ataqqivaat Inatsisartut aalajangiinerat 2016-
imeersoq, tamannalu allanngortissallugu pilersaarutiginngilaat. 

Tunngavilersuutaasoq 2016-imi paasissutissiissutigineqartunut assinguvoq, 
tassalu aatsitassanut ikummatissanullu inatsit malillugu pisinnaatitsissummik 
pigisaqartoq peqarfimmik piiaavigilersaakkaminik paasinarsisitsisimappat 
killissalersuisimallunilu, pisinnaatitsissummik pigisaqartoq piiaanissamut 
akuersissummik tunineqamissamik pisinnaatitaasoq. Inatisartut 2016-imi 
upemaakkut ataatsimiinneranni immikkoortoq 97-imut akissuteqaammi 
oqaatigineqartutut, aalajangersakkamut siunertaavoq ilaatigut 
aatsitassarsiorfiutileqatigiiffiit Kalaallit Nunaannukarumalersinnissaat. 
Aatsitassarsiorfiutileqatigiiffiit allatigut inatsisini piumasaqaatit 
naammassisimagunikku, pisuussutinik nassaarisaminnik piiaanissamik 
pisinnaatitaaffeqamertik qulakkeersimanngikkunikku, Kalaallit Nunaanni 
aatsitassarsiorluni mlslssueqqissaamermi ingerlatassanut 
aningaasaliiumanissaat, naatsorsuutigineq arsinnaanavianngilaq. 

Innuttaasunik taasltltsmeq piiaanissamut pisinnaatitaanermut 
apeqqusiisussaavoq, tassami atugassarititaasut akuersissut naapertorlugu 
pisinnaatitsissummik pigisaqartup allatigut naammaSSlSlmasal, 
taamaaliomermi piiaanissamut akuersissummik pisinnaatitaanermik 
malitseqanngissinnaammata. Innuttaasunik taasititsinermi naaggaartoqarpat, 
pisinnaatitaanermut tassunga tamanna killiliisinnaassaaq. Kalaallit Nunaata 
inatsisiliortutu inissisimanera taamaalilluni pissusissamisoortumik 
isomartorsiomeqarsinnaassaaq. Tamatuma Kalaallit Nunaanni 
aatsitassarsiorluni mlSlssmillssaq omiginannginnerulersissagaa 
qulamanngilaq. Innuttaasunik taasititsinerit piumasaannarmik 
atomeqassanngitsut Naalakkersuisut isumaqarluinnarput. Oqaluttuarisaanikkut 

isigalugu innuttaasunik taasltltsmerit ilaatigut apeqqutinut annertuunut 
attuumassuteqartarput, soorlu taamanikkut EF-mut ilaasortaanermut, 
Namminersomerulemerup eqqunneqameranut aammalu Namminersulemerup 
eqqunneqameranut, tunngassuteqarsimallutik. 

Inussiamersumik inuulluaqqusillunga 
Med venlig hilsen 
Best Regards 

INUIT ATAQATIGIIT 
Inatsisartuni 

13. maj 2020 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. Naalakkersuisut 
misissuinissamut 

qinnuigineqarput uppernarsaanissaannik 
akuersissummik 2011-mi tunniussinermi 

siunertaasimammat misissuisoqareernerani nalunaarusiortoqassasoq, 
Inatsisartunilu oqallisigineqannginnerani nalunaarusiaq aallaavigalugu 
innuttaasunik tusarniaaneqassasoq. 

2. Naalakkersuisut qinnuigineqarput uppernarsaanissaannik Greenland 
Minerals A/S-ip nalunaarusiornera suli piariinngitsoq, innuttaasunik suli 
tusarniaasoqanngitsoq, taamalu Inatsisartuni pineqartup 
oqallisigineqarnissaa suli pinngitsoq Siumup siuttuuffigisaata 
Naalakkersuisooqatigiit 2013-imi taasinermik ataatsimik 
amerlanerussuteqarlutik aalajangermassuk qinngornernik 
ulorianartunik akulinnik piiaaqqusinnginneq pillugu aalajangersagaq 
atorunnaarsinneqassasoq aammalu piiaasinnaanermik akuerissummik 
Greenland Minerals A/S tunineqarmat. 

3. Naalakkersuisut qinnuigineqarput uppernarsaanissaannik 
Kuannersuarni Nunatsinniluunniit allani aatsitassanik uranimik 
akulinnik piiaasoqassagaluarpat tamanna sioqqullugu innuttaasunik 
taasititsiniarlutik. 

(Inatsisartunut ilaasortaq Sofia Geisler, Inuit Ataqatigiit) 

Tunngavilersuut: 

§37 naapertorlugu apeqqutit akissutaannut 066-imut Naalakkersuisut allapput taamani 
Inuit Ataqatigiinniit siuttuuffigineqartut Naalakkersuisooqatigiit misissuinissamik 
akuersissummik Greenland Minerals A/S tunigaat. Tamanna assortunngilarput, 
inissaminiissagaluarporli oqaluttuaq tamarmiusoq Naalakkersuisunit 
oqaluttuarineqarpat. Naalakkersuisooqatigiit 2009-2013-mi atuuffeqartut Inuit 
Ataqatigiit aamma Demokraatit naapeqatigiissutigalugu isumaqatigiissutigaat 
misissuinissamik akuersissut tunniunneqassasoq. Siunertaavoq 
nalunaarusiortoqarnissaa, Inatsisartunilu aalajangertoqannginnerani innuttaasut 
tusarniaavigineqassasut. 

Taamani tusagassiuutitigut aamma saqqummerpoq 
https:/Isermitsiag.aq/kl/node/11334S Greenland Minerals A/S- ip akuersaaraa, 
aalajangerneq Naalakkersuisut Qoornumi isumaqatigiissutaata iluaniittoq, tassa 
qinngornernik ulorianartunik akulinnik piiaanngilluinnartoqarnissaa. 

Ilisimaneqartutuut Siumup siuttuuffigisaasa Naalakkersuisooqatigiit 2013-imi 
aalajangerpaat qinngornernik ulorianartunik akulinnik piiaaqqusinnginneq 
atorunnaarsissallugu, aamma Inatsisartut 2013-imi ukiakkut ataatsimiinneranni 
Naalakkersuisut Siulittaasuata neriorsuutaa tassalu innuttaasut tusarniarneqassasut 
suli maannamut piviusunngortinneqanngitsoq. 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

